
GOUVENE CUOMO ANKOURAJE DEPARTMENT OF HOMELAND SECURITY POU APLIKE ENSPEKSYON
KOMESYAL DAVANS NAN PON PEACE

Plan-Daksyon “Beyond the Border Accord” Bay Bon Jan Posiblite pou Elimine Blokis nan Dezyém
Kwazman Fwontyé No ki gen Plis Aktivite nan Peyi a

Jodi a, Gouvéné Andrew M. Cuomo te anonse sipo li pou avansman yon gid enspeksyon veyikil yo
davans nan Pon Peace ki nan Buffalo, New York, ak Fort Erie, Ontario, pou li kapab ede elimine blokis
nan dezyem kwazman fwontye ki gen plis aktivite sou fwontye Etazini-Kanada.

Yon lét Gouveéné Cuomo voye ba Sekreté Department of Homeland Security (DHS), Janet Napolitano, li
te prezante bon jan rezon pou aplikasyon enspeksyon davans nan Pon Peace, akoz reta ak blokis konpayi
komesyal ak chofé yo jwenn chak jou. Gouvenée Cuomo te endike tou kondisyon aplikasyon solisyon
jesyon tounef ki baze sou teknoloji, ki rezoud pwoblém jewografik Espas Sevis Ladwan Etazini ak
disponibilite gwo espas tretman sou bo fwontye kanadyen an.

Gouvene Cuomo di konsa, “Mwen bay bon jan sipd mwen pou enspeksyon davans nan Pon Peace, epi
mwen ankouraje Department of Homeland Security pou fe tout sa li kapab pou fe solisyon jesyon nomal
fwontye a vin yon reyalite. Yon devlopman konsa ta bay plis jaret pou efo n ap fé san pran souf pou
amelyore sitiyasyon blokis la sou bo fwontyé Etazini an, yon fason pou fé Pon Peace vin yon pasaj ki pi
efikas ak fyab pou tout komes ak touris k ap travese nan Western New York chak jou.”

Enspeksyon komésyal davans se yon konsép Buffalo and Fort Erie Public Bridge Authority konsevwa
anvan. L ap ede Sevis Ladwan fe enspeksyon pou konpayi komesyal yo lé yo komanse pwosedi dokiman
administratif yo ak enspeksyon primé anvan yon veyikil rive nan Etazini. Yon pwosesis konsa ta pemet yo
jwenn plis espas ki nesese nan Etazini. Espas ladwan — ki nan Vil Buffalo — epi ap prevwa plis mouvman
efikas machandiz ak moun sou fwontye a.

Reprezantan Brian Higgins, yon manm Komite Lachanm sou Sekirite Teritwa ak Manm Enpotan Echanj
Ant Palmante Etazini-Kanada, di konsa, “Mwen bat bravo pou Gouvéneé a pou vizyon li, pou sipo li ak pou
kalite dirijan li sou priyorite sa a. Entegrasyon ekonomi Western New York avek ekonomi Southern
Ontario enpotan, epi se rezon sa a ki f&é mwayen agrandisman nan Pon Peace gen anpil enpotans.

Enspeksyon kamyon yo davans nan Kanada kapab yon pati solisyon enpotan an, epi nou voye ka a nan
Department of Homeland Security pou fé konnen yo ta dwe aplike enspeksyon davans nan Pon Peace.”

Sam Hoyt, Prezidan Buffalo and Fort Erie Public Bridge Authority, di konsa, “Nan anons pwogram Beyond
the Border Accord ane pase, Prezidan Obama ak Premye Minis Harper te ankouraje ajans Ladwan ak
operate fwontye yo chak pou kdmanse kounye a nouvo fason efikas pou kontwole sikilasyon machandiz
ak moun ant de (2) patne komeésyal ki pi pwoch lemonn. Nou te reponn apel sa a lé nou te kreye yon
solisyon kontwol po a ki enteresan pou pasaj sou Pon Peace, yon solisyon Gouvené Cuomo ak tout
manm delegasyon Kongré Eta New York t ap sipote san pran souf.”

Answit, let Gouveneé Cuomo te voye bay DHS rekomande pou yo pran yon desizyon byen vit sou
aplikasyon enspeksyon komésyal davans nan Pon Peace pou montre yon “viktwa bone” pou plan-
daksyon “Beyond the Border Accord”, ki obligatwa pou satisfé plizye referans pou amelyorasyon aktivite
sou fwontye Etazini-Kanada anvan mwa desanm 2012.

Ou kapab we let Gouvéne Cuomo voye ba Napolitano la a:
http://www.governor.ny.gov/assets/documents/SecNapolitanoPeaceBridgeletter6-28-12.pdf

